
Incipit vita beati Ludovici

Lectio I.

Beatus Ludovicus 
quondam rex Francorum 
illustris; patrem habuit regem
Christianissimum nomine 
Ludovicum. Hic de albigesio et 
comitatu Tholosano 
hereticos debellavit et hereses 
extirpavit, et dum reverteretur
in Franciam migravit ad 
Christum. Puer sancte indolis 
patre strenuissimo sic orbatus
sub tutela matris 
videlicet Blanche regine 
quondam regis Castelle filie 
remansit. Quem ipsa 
tenerrime diligens, sub cura 
specialis magistri et consilio
religiosorum maxime 
ordinis fratrum predicatorum 
et minorum in moribus et 
in sciencia litterarum 
tradidit inbuendum. At ipse 
velud alter Salomon puer 
ingeniosus et bonam 
sortitus animam supra 
coetaneos suos profecit 
valde laudabiliter in utrisque.[Nota marginalis:Tu [autem].]
Cuius sanctitati 
congaudens pia mater pluries 
dicebat eidem. Plus vellem 
fili te mortem incurrere 
temporalem quam per aliquod 
peccatum mortale te tuum 
offendere creatorem. Quod 
verbum devotus filius in 
animo sic firmavit quod 
divina se gracia 
protegente nunquam sensisse
letalis criminis contagium 
perhibetur. Tu autem domine.

DEmum 
providencia matris ac procerum 
ne tam nobile regnum 
regali successione careret 
uxorem duxit, de qua 
susceptam sobolem generosam
vir sanctus summopere
studuit educari: ad amorem dei
contemptum mundi et 
agnitionem suis salutaribus 
monitis et exemplis. Et
quaṇḍọ [...]ọ vạcare
[...............]vi

